
Josu Beaumont «torturara bidal ez

dezan» galdegin diote Frantziari
Preso iruindarrak hilabete bat bete du gose greban

0 amar egun besterik ez dirá falta Josu Beaumontek Frantzian duen presondegi zigorra bete

dezan. Baina, aske gelditu ordez, Guardia Zibilaren eskuetan utziko duten kezka du, eta

ondorioz hilabeteko gose greba bete du jada. Senide eta susteiigukomiteetako kideek «tortura-

ra bidal ez dezaten» dei egin zioten Frantziari atzo.

Josu Beaumonten egoera saiatu zuten Baionan senideek eta sustengu komiteek.

Bob Edme ,

Hur Gorostiaga / Baiona

GOSE grebako hogeita hamar

egunetan 14 kilo galdu ditu Josu

Beaumontek, atzo bere arreba

Felik azaldu zuenez. Martxoaren

16an libre atera beharko luke,

Parisko Auzitegi Korrekzionalak

ezarritako kondena bete eta

Espainiak estradizio eskaerarik

egin ezduenez. Baina azken urte-

otan bertze zortzi euskal presore-
kin gertatu den bezala, Beau-

mont Frantziako Poliziak preson-
degian atxilotu, mugaratu, Guar-

dia Zibilaren eskuetan utzi eta

torturatuko duten kezka dute

presoak berak eta bere senideek.

Gose grebarekin bere egoera
salatzeaz gain, Éspainiako Poli-

ziak «ahal bezain guti tortura

dezan» luke helburu. Baina, bere

hurbilekoek adierazi zuten gisan,
gose greba luzeak ondorio kalte-

garri eta konponezinak sortuko

baditu ere, «hauetariko batean

Frantziak kanporatuko duen

érrefuxiatu bat Guardia Zibflen

eskuetan geldituko da betiko tra-

tu txarren ondorioz». «Gero ez

dezala Frantziak erran ez zela

arriskuaren jakinaren gainean»,
salatu zuten.

Gaur berean kanporaketareki-
ko bere iritzia adierazi behar duen

batzorde baten aurretik pasatu
beharko du Beaumontek, Yolan-

da Molina abokatuak azaldu zue-

nez. «Baina batzordearen iritzia

kontsultatiboa bertzerik ez da, eta

Frantziako Gobernuak du azken

hitza». Gisa horretan, Gureak se-

nideen elkarteak giza eskubideen

aldeko hainbat elkartekin harre-

manak landu eta Frantziako Go'

bernuari Espainiaratzerik egin ez

dezan galdegin diote José Luis

Aizpuruak, Teodoro Meabek, Jo-

su Iruretagoienak zein Josu Ar-

kauzek salatu zituzten tratu txa-

rrak azaldurik, Hain zuzen ere,

Josu Arkauzen emaztea pren-
tsaurrekoan izan zen atzo, sena-

rrakjasan zituen tratu txarrak eta

familiarentzat izan zen eta irauten

duen sofrikarioaren berri emate-

ko. Izan ere, ArkauzFrantzian ze-

goela ez zuen inolako eskaerarik

Espainiaren aldetik. Baina behin

han izan eta, preso sartu eta hel-

du den martxoaren 12an berriz

epaituko dute.

Beaumonten kanporaketa
galerazteko Frantziako Barne

Ministerioari ere galdegin diote

hitzordua. Erantzunik ez zutela

eta, Nicole Pery Baionako diputa-
tu sozialistarekin izan ziren,

Ministerioarekin harremanetan

ezar zedin. Baina erantzunik ez

oraino.

«Kanporaketa legez kanpokoa
da, batez ere kanporatzen dute-

naren integritate fisikoa eta

askatasuna arriskuan ezartzen

duelako. Presoarekin batera

Espainiaratze prozeduran abo-

katuarekin batera egon dadila

eskatu nahi diogu Barne minis-

troari berme guztiak egon daite-

zen», azaldu du Molinak.

Beaumonten etorkizunaz mar-

txoaren 16an jakinen da; Irune

Dona Marin Paueko presonde-
gian dagoen euskal presoa egoera
berean izango da heldu den aste-

etan. Martxoaren 26rako mani-

festaldira deitu dute Baionan.

13 auzipetze Parisen heldu den

martxoaren 26an
PARISKO Auzitegi Korrekziona-
lak hamahiru pertsona jujatuko
ditu heldu den martxoaren

26an, ustez ETAko kide edo

laguntzaile izateagatik. Auzia,

1994k0 azarearen 2 lean Toulo-

nen abiatu zen operazioaren
ondorioa da. Bertan Txema Ola-

barrieta barakaldoarra, Txuma

Altable iruindarra, Garbiñe

Gómez Gorrotxategi Erromo-

koa, Alberto López de la Calle

Gauna legutiarra eta Pilar Mon-

dragon arrasatearra atxilotu

zituzten. Bostak Frantziako

presondegietan daude gaur
egun.

Ondotik hainbat pertsona
atxilotu zituen Guardia Zibilak

Nafarroa aldean, eta atzo EPSK-

ko kideek azaldu zutenez, atxi-

lotu nafarrei torturapean atera-

tako informazioaren bidez ber-

tze zortzi pertsona atxilotu

zituzten, zeinek auzian akusatu

libre gisa aurkeztu beharko

duten: Danielle Albizu, urruña-

rra; Pierre Faure, Monpellier-
koa; Francis Godard, Beneste-

koa; Julen Setien, bretainiarra;
Alex Corbiere, paristarra; Jean
Paul Gueydan, Marseillakoa;
Joel Vente, Vieux Cerierrekoa,
eta Jouanaud Mireille.

Molina abokatuak salatu

zuenez, Toulonen polizia fran-

tsesak egindako atxiloketaren

ondoren, Garbiñe Gómez eta

Pilar Mondragon bertako komi-

sariako ziegetan atxiloturik

zirela, frantsesen baimenarekin

polizia espainiarrak sartu ziren

ziegetan atxilotuei galdeketak
eginez eta mehatxuka. X

Soton bakartuta dauden

presoen egoera latza da

■ Espetxeetan protesta ekintzekin jarraitzen dute

Erredakzioa /Donostia

SOTO DEL REAL espetxean
bakartuta dauden presoak ego-
era latza jasaten ari dirá. Seni-

deak elkarteak salatu duenez,
Juan Regó presoa 1995ean

atxilotu eta Madrilgo Soto del

Real espetxean sartu zutenetik

neurri gogorrak jasaten ari da.

Orain bakartuta egoteaz gain,
zigor ziegan sartu dute. Otsaila-

ren 24an inolako azalpenik
eman gabe funtzionarioek

Regoren ziegara sartu eta zigor
ziegara eraman zuten. Bertan,

jantzita zeraman arropa baino

ez du. Erabateko inkomunika-

zioa aplikatu diote, eta deiak

egitea ukatu diote.

Espetxe berean Fernando

Elejalde, Josu Uribetxeberria

eta Josu Arkauz presoak ere

isolamenduan daude, eta egoe-

ra gogorrean. Arkauzek zazpi
hilabete daramatza bakartuta,

eta egoera horrek harén osasu-

nean eragina izan du.

Euskal Preso Politikoen

kolektiboak duela bi urte hasi-

tako etengabeko borrokaldiak

jarraitzen du, eta hainbat espe-
txetan ekimen berriak jarri
dituzte martxan, eta beste

batzuetan txanda aldaketak

izan dirá.

Almeriako espetxean dauden

presoek martxoaren lean txan-

dakako itxialdia hasi zuten.

Hala, aste honetan Jon Imanol

Perez eta Fernando Diez preso-
ak ez dirá aste osoan ziegatik
aterako. Azken preso horrek,

gainera, lehenbailehen Euskal

Herriratua izateko beharra du,

hernia bat baitu, eta beharrez-

koa duen ebakuntza Basurtuko

ospitalean egin behar baitiote.

1997k0 apirilean eskatu zuten

Basaurira ekartzeko, baina

oraindik ez du inolako erantzu-

nikjaso.
Alcala-Meco espetxeko preso

prebentiboen moduluetan dau-
den presoak protesta ekintza

berriak egiten hasi dira presoen
Euskal Herriratzea eskatzeko.

Komunikazio eta kontaketa

guztietan «Euskal presoak Eus-

kal Herrira» leloa daramaten

kamiseta batzuk eramaten

dituzte; eskutitz guztien atzeal-

dean «Euskal Herritik 400 kilo-
metrora legez kanpo sakabana-

tuak» jartzen dute; eskaera ida-
tzi guztietan «Euskal presoak
Euskal Herrira» idazten dute,

eta bisitei edo vis a vis-ei dagoz-
kien idatzietan «sakabanaketa-

ren erruz 800 kilómetro egitera
behartuak» idazten dute; bisite-

tako azken bost minutuak

sakabanaketa salatzeko profi-
tatzen dituzte, pankartak eta

informazio afixak erakutsiz.

Malagan, berriz, hilabeteko

itxialdia hasi zuten Josu Diaz

de Heredia eta Fernando Iraku-

lis presoek martxoaren lean.

Protesta hori txandaka egingo
dute, eta azaroan eta abenduan

eginiko txandakako gose greba-
ren ordezkoa da. Fernando Ira-

kulis presoak 1995ean bete

zituen zigorraren hiru laurde-

nak, eta, beraz, kalean egon
beharko luke.

Topasko espetxean Julen

Fernandez, Kepa Rezabal eta

Fermín Urdiain presoek astebe-

teko itxialdietan beste txanda

bati ekin diote.

Azkenik, Kordoban espetxe-
ratuta dauden euskal presoek
zigorra jaso dute joan den urta-

rrilaren 15ean preso guztiek
eginiko plantean parte hartzea-

gatik. Zigor hori déla eta mar-

txoaren 2tik 15era bitartean

ezingo dira ziegatik atera. X

Torre Altonaga ‘Medius’

omendu egingo dute bihar

Hainbat bertsolari eta hizlari izango dirá

Mungiako ekitaldian

Erredakzioa / Bilbo

HAINBAT KARTZELATAN 19

urte bete eta otsailaren 2lean

kalera irten ostean, omenaldia

egingo diote bihar Mungian
José Antonio Torre Altonagari,
Medius- i. Arratsaldeko 18:00-

etan hasiko da ekitaldia, eta,

Torre Altonagak berak ez ezik,

Rafa Diezek, Aitziber Bañuelos

AABetakoak eta Begoña Sagar-
zazu preso ohiak hartuko dute

hitza. Sagarzazu euskal preso-
ek izendatu zuten mintzakide-

tzako partaidea izan zen, aske

geratuarte.

Omenaldian bertsolariak eta

Euskaria abesbatzak kantatu-

ko dute. Partaide izango dirá,
halaber, Lemoizko zentralean

aritutako lankide ohi bat eta

Mungialdeko herri mugimen-
duetako zenbait partaide.

Manu Legarretaetxeberri
presoaren alabak aitaren idazki
bat eta Basauriko presoek igo-
rritako telegrama irakurriko

ditu. Omenáldia bukatutako-

an, manifestazioa izango da

Mungiako kaleetan. Antolatzai-

leek 600 lagunetzako afari

batez amaitu nahi dute biharko

omenaldia.

AABek dei egin dute «bizitza-

ko 20 urte Euskal Herriari

eman dizkion pertsona» horren

omenaldian parte hartzeko-

Herri Batasunak ere hala eska-
tu du, eta Mahai Nazionala

Mungiako ekitaldian egongo
déla iragarri du. «Harén eta,

hura bezala, bidean geratu
diren beste hainbaten borroka-

ri esker, Lemoizko zentral
nuklearraren eromena gelditu
egin zen», adierazi zuen HBk

atzo. /


